
TEMPLAT PERJANJIAN PEROLEHAN (PERALATAN)
*Disclaimer : 

The Template provided here are for the sole purpose of reference and not in any manner and purpose whatsoever, making the Legal Adviser Office liable for any loss, damage, failure or adverse consequences of its use.

Templat yang disediakan ini adalah untuk tujuan rujukan semata-mata dan tidaklah dengan apa-apa jua cara dan maksud sekalipun menyebabkan Pejabat Penasihat Undang-Undang bertanggungan terhadap sebarang kehilangan, kerosakan, kegagalan atau akibat buruk yang diakibatkan oleh penggunaannya. 


Memorandum Perjanjian ini dibuat pada    hb     2021 (selepas ini dikenali sebagai “Perjanjian”).

DI ANTARA
UNIVERSITI TEKNIKAL MALAYSIA MELAKA, sebuah universiti awam yang ditubuhkan di bawah peruntukan Akta Universiti dan Kolej Universiti 1971 yang mempunyai alamat berdaftarnya di Hang Tuah Jaya, 76100 Durian Tunggal, Melaka (selepas ini dikenali sebagai “UTeM”) di satu pihak;
DAN

XXX, (No. Pendaftaran Syarikat: …………………………), sebuah syarikat yang ditubuhkan menurut kepada peruntukan Akta Syarikat 1965 (kini dimansuhkan oleh Akta Syarikat 2016) / Akta Pendaftaran Perniagaan 1956 dan mempunyai alamat berdaftarnya ………………………. (selepas ini dikenali sebagai “Syarikat”) di satu pihak yang lain.

UTeM dan Syarikat secara individu adalah dirujuk sebagai “Pihak” dan secara kolektifnya dirujuk sebagai “Pihak-Pihak”.

BAHAWASANYA:-

(a) UTeM hendak memperolehi Perkhidmatan daripada Syarikat dan Syarikat bersetuju memberikan Perkhidmatan kepada UTeM berdasarkan kepada dokumen Syarat-Syarat Am 
sebagaimana dinyatakan di dalam LAMPIRAN A kepada Perjanjian ini.
(b) “Surat Setuju Terima” (No. Sebut Harga …………………..), NAMA TENDER / SEBUT HARGA / TAWARAN bertarikh ………………………. telah dipersetujui dan ditandatangani oleh Syarikat pada ………………… seperti di LAMPIRAN B kepada Perjanjian ini.

(c) UTeM dan Syarikat dengan ini berhasrat untuk memasuki Perjanjian ini tertakluk kepada peruntukan-peruntukan di dalam Perjanjian ini.
KEDUA-DUA PIHAK DENGAN INI BERSETUJU DAN MENYAKSIKAN perkara-perkara berikut:-
1.0
TAFSIRAN DAN INTERPRETASI
1.1 Bagi maksud Perjanjian ini, melainkan jika konteksnya menghendaki maksud yang lain, perkataan-perkataan di bawah hendaklah mempunyai maksud yang berikut –

(a) “Peralatan” ertinya …………………. seperti yang dinyatakan secara terperinci dalam LAMPIRAN B Perjanjian ini;

(b) “Perkhidmatan” ertinya ………………………………… 
yang disediakan dan diberikan oleh Syarikat kepada UTeM seperti yang dinyatakan di LAMPIRAN B Perjanjian ini;
(c) “Pusat Tanggungjawab” ertinya Fakulti/Institut/Pusat/Pejabat atau apa-apa jua nama ia disebut di UTeM; dan
(d) “Tapak Pengguna/Destinasi Akhir” ertinya tempat di mana Peralatan dihantar, dipasang dan ditauliahkan di mana berkaitan;
(e) “Tempoh Perkhidmatan” ertinya tempoh melaksanakan dan menyempurnakan Perkhidmatan oleh Syarikat dalam tempoh ……………… (…………….) bulan mulai daripada …………………………….., sebagaimana yang dinyatakan di dalam, sebagaimana yang dinyatakan di dalam LAMPIRAN B Perjanjian ini; dan

(f) “Tempoh Perjanjian” ertinya tempoh Perjanjian ini seperti yang dinyatakan di Klausa 2 kepada Perjanjian ini.
1.2
INTERPRETASI
(a) Mana-mana perkataan dalam bentuk tunggal adalah termasuk juga yang majmuk dan sebaliknya.
(b) Pada bila-bila masa Perjanjian ini merujuk setiap hari dalam kalendar, apa-apa angka atau nombor tersebut hendaklah dirujuk kepada hari-hari dalam kalendar Gregorian.
(c) Tajuk-tajuk dan tajuk-tajuk kecil dalam Perjanjian ini dimasukkan bertujuan untuk memudahkan rujukan sahaja dan tidak boleh dibuat pertimbangan dalam mentafsirkan Perjanjian ini.
(d) Lampiran-lampiran yang dirujuk di dalam Perjanjian ini hendaklah diambil, dianggap, dibaca dan ditafsirkan sebagai sebahagian kepada Perjanjian ini.

2.0 TEMPOH PERJANJIAN DAN TEMPOH PERKHIDMATAN
2.1 
Walauapapun jua tarikh Perjanjian ini ditandatangani, Perjanjian ini hendaklah berkuatkuasa selama tempoh ……………….. (…………….) BULAN bermula daripada tarikh Surat Setuju Terima ditandatangani oleh Syarikat, iaitu dari …………….. hingga ………………. dan boleh dilanjutkan atas persetujuan kedua-dua belah Pihak.

2.2
UTeM atau Syarikat boleh mengesyorkan penyambungan kepada Perjanjian ini. Pengesyoran hendaklah dibuat ……….. (…..) bulan sebelum tarikh tamat Perjanjian atau sesuatu tempoh yang dipersetujui oleh kedua-dua Pihak. Jika kedua-dua Pihak bersetuju, maka Perjanjian ini bolehlah dilanjutkan.

2.3
Tempoh Perkhidmatan adalah selama ……………… (……………….) bulan mulai daripada ………………..

3.0 NILAI PERJANJIAN
Nilai kontrak Perjanjian ini adalah RINGGIT MALAYSIA ………………….. (RM…………………) sahaja sebagaimana ketetapan perincian harga di dalam “Borang Jadual Harga” di LAMPIRAN C Perjanjian ini.

4.0 HARGA PERALATAN
4.1 Tertakluk kepada terma dan syarat di dalam Perjanjian ini, UTeM akan membuat pembayaran kepada Syarikat berdasarkan kuantiti atau bilangan Peralatan yang digunapakai bagi tujuan penyempurnaan Perkhidmatan oleh Syarikat sahaja.
4.2 Jumlah wang ini akan dibayar pada masa dan dengan cara sebagaimana yang dinyatakan di dalam Perjanjian ini.

5.0
TANGGUNGJAWAB PIHAK-PIHAK
5.1 Syarikat hendaklah:-

(a) melaksanakan segala Perkhidmatan dan tanggungjawab seperti di LAMPIRAN B Perjanjian ini;
(b) melaksanakan Perkhidmatan dengan cara yang betul dan mengikut amalan terbaik dan mematuhi undang-undang yang berkuat kuasa;
(c) memaklumkan kepad a UTeM dengan segera secara bertulis tentang berlakunya mana-mana faktor atau peristiwa, yang mungkin menjejaskan Perkhidmatan di bawah Perjanjian ini. Pemberitahuan yang sedemikian tidak boleh ditafsirkan sebagai melepaskan mana-mana kewajipan Syarikat di bawah Perjanjian ini;
(d) bertanggungjawab memperolehi segala lesen dan kebenaran dari mana-mana pihak berkuasa yang berkenaan bagi melaksanakan Perkhidmatan dengan kos dan perbelanjaan ditanggung sepenuhnya oleh Syarikat;
(e) memastikan lesen dan kebenaran di Klausa 5.1(d) di atas dari mana-mana pihak berkuasa yang berkenaan sentiasa diperbaharui dan diserahkan sesalinan kepada UTeM untuk rujukan dan simpanan;
(f) pada setiap masa sepanjang Tempoh Perjanjian ini melaksanakan Perkhidmatan dengan cara yang sentiasa melindungi kepentingan UTeM berhubung dengan Perkhidmatan yang disediakan dan mengambil semua langkah yang perlu dan wajar untuk mencegah penyalahgunaan atau penggunaan kemudahan atau bahan tidak ekonomik yang disediakan oleh UTeM kepada Syarikat;
(g) menyediakan semua peralatan dan kemudahan yang diperlukan untuk pelaksanaan Perkhidmatan yang betul dan berkesan dengan kos dan perbelanjaan ditanggung sepenuhnya oleh Syarikat;
(h)
melaksanakan Perkhidmatan dan menunaikan kewajipannya seperti yang terkandung dalam Perjanjian ini dengan menjalankan pertimbangan dan amalan profesional, kemahiran, penjagaan dan ketekunan yang diperlukan;
(i)
mengekalkan penyimpanan bahan atau dokumen atau spesimen yang disediakan oleh UTeM kepada Syarikat (jika ada);
(j)
memastikan semua peralatan dan kemudahan untuk melaksanakan Perkhidmatan diselenggara dengan baik dengan kos dan perbelanjaan ditanggung sepenuhnya oleh Syarikat;
(k)
memastikan segala rekod berhubung dengan Perkhidmatan yang disediakan sentiasa dikemaskini dan boleh diperiksa oleh pegawai yang diberi kuasa oleh UTeM;
(l)
menyediakan dan menyelenggara bilangan, kategori kakitangan berkelayakan dan kompeten yang perlu untuk melaksanakan Perkhidmatan dengan kos dan perbelanjaan ditanggung sepenuhnya oleh Syarikat;
(m)
tidak mengenakan atau membuat apa-apa tuntutan bayaran yang tidak munasabah selain yang dinyatakan di dalam LAMPIRAN C Perjanjian ini;
(n)
membekal, menghantar, memasang dan mengujilari Peralatan dengan spesifikasi yang ditentukan di dalam “Borang Penentuan Teknikal” seperti di LAMPIRAN D Perjanjian ini kepada Pusat Tanggungjawab;
(o)
mengarahkan dan menyelia kakitangannya dalam menjalankan Perkhidmatan dan dalam penyediaan data dan pemeriksaan Perkhidmatan sama ada semasa Perkhidmatan sedang dijalankan serta selepas penyempurnaan Perkhidmatan;

(p)
membekal dan menghantar semula Peralatan yang tidak memenuhi anggaran harga dan spesifikasi di LAMPIRAN C dan LAMPIRAN D Perjanjian ini dengan kos ditanggung sepenuhnya oleh Syarikat;
(q)
memastikan Peralatan yang dibekalkan hendaklah sesuatu yang belum pernah dipakai, tulin dan dari pengeluaran terbaharu dan menepati spesifikasi seperti yang ditentukan dalam LAMPIRAN D Perjanjian ini; dan
(r)
memastikan Peralatan dibungkus mengikut keperluan bagi mengelak kerosakan, kemalangan yang mungkin berlaku semasa ianya diangkut ke Pusat Tanggungjawab. Pembungkusan hendaklah tahan kepada cara pengendalian yang kasar, perubahan cuaca yang ketara, garam dan mendapan semasa perjalanan dan penyimpanan secara terbuka. Bentuk, saiz dan berat bungkusan bagi Peralatan yang perlu dihantar ke destinasi yang tiada mempunyai sistem perhubungan yang sesuai perlu juga diambilkira. Semua alat pembungkusan yang disediakan oleh Syarikat tidak akan dikembalikan.

5.2
UTeM hendaklah:-

(a) merujuk dan memaklumkan kepada Syarikat jika terdapat sebarang perubahan keadaan yang mungkin menjejaskan Perjanjian ini;
(b) membayar kepada Syarikat sejumlah wang yang telah ditetapkan dalam LAMPIRAN C Perjanjian ini atau jumlah wang yang lain, mengikut bilangan pesanan yang dikeluarkan oleh UTeM dengan cara sebagaimana yang dinyatakan dalam Perjanjian ini;
(c) memberi bantuan yang diperlukan oleh Syarikat dari semasa ke semasa; dan
(d) menangguh, menggantung atau tidak membayar sebarang bayaran kepada Syarikat sekiranya Syarikat gagal mematuhi mana-mana atau keseluruhan peruntukan di dalam Perjanjian ini.
6.0
PENERIMAAN ADALAH BERSYARAT

Walau pun Peralatan telah diterima, UTeM berhak menghantar contoh Peralatan tersebut untuk ujian dan menolak semua pengiriman Peralatan yang telah dihantar jika Peralatan tersebut tidak menepati kualiti atau spesifikasi, syarat-syarat sebagaimana yang telah ditetapkan di dalam LAMPIRAN D Perjanjian ini.

7.0 
PERUBAHAN DAN MODIFIKASI
Mana-mana perubahan atau pindaan ke atas:-

(a) spesifikasi seperti di LAMPIRAN D Perjanjian ini; atau
(b) mana-mana peruntukan di dalam Perjanjian ini,
hendaklah dibuat atas persetujuan bersama di antara kedua-dua Pihak. Syarikat hendaklah membekal Peralatan tanpa sebarang kenaikan harga dan perubahan ini tidak akan memberi kesan ke atas mutu dan Tempoh Bekalan. Bagi maksud Klausa ini, Pusat Tanggungjawab hendaklah memaklumkan kepada Pejabat Bendahari terlebih dahulu mengenai sebarang cadangan perubahan atau pindaan ke atas spesifikasi seperti di LAMPIRAN D Perjanjian ini bagi tujuan kelulusan daripada pihak berkuasa UTeM yang berkenaan.
8.0
CONTOH PERALATAN
Syarikat hendaklah, apabila diminta memberi dengan tiada apa-apa bayaran, contoh bagi Peralatan yang akan dibekalkan bagi tujuan penelitian dan perbandingan kualiti. Contoh bagi Peralatan ini boleh disimpan oleh UTeM.
9.0 
ANGGARAN KEPERLUAN

9.1
UTeM dengan ini tidak menjamin bahawa semua Peralatan seperti yang ditetapkan di dalam LAMPIRAN D Perjanjian ini akan digunapakai oleh UTeM tetapi Syarikat hendaklah membekal dan menghantar kepada UTeM mana-mana Peralatan yang berkaitan untuk tujuan penyempurnaan Perkhidmatan di UTeM dari semasa ke semasa sepanjang Tempoh Perjanjian ini.

9.2
Selain daripada kuantiti yang dinyatakan dalam Perjanjian ini, Syarikat akan, sekiranya dikehendaki, membekalkan kuantiti-kuantiti tambahan berdasarkan spesifikasi/dengan harga yang sama kepada Pusat Tanggungjawab.

10.0 MEMBUAT PESANAN

10.1 Sebarang pesanan daripada Pusat Tanggungjawab hendaklah dibuat dengan mengisi ……………………….. dan dihantar ke ………………………... UTeM tidak bertanggungjawab terhadap mana-mana pesanan selain yang dibuat oleh ……………………..
10.2 Tempoh siap Perkhidmatan oleh Syarikat ……………….. (……………) bulan mulai daripada …………………
11.0 PEMBAYARAN
11.1 
Semua pembayaran adalah dibuat dalam Ringgit Malaysia.
11.2
Pembayaran akan dilaksanakan secara one-off / berjadual / berperingkat berdasarkan Perkhidmatan yang telah disempurnakan oleh Syarikat di dalam Tempoh Perkhidmatan.

11.3
Syarikat boleh membuat tuntutan pembayaran terhadap mana-mana Perkhidmatan yang telah disempurnakan.
11.4
Pembayaran untuk tiap-tiap pesanan yang telah disempurnakan akan dibuat dalam tempoh tiga puluh (30) hari. Apabila Syarikat mengemukakan tuntutan, ianya adalah tertakluk kepada syarat-syarat berikut:

(a) Satu (1) salinan invois yang lengkap; dan
(b) Satu (1) salinan Pesanan Tempatan termasuk yang asal; dan
(c) Satu (1) salinan Sijil Akuan Penerimaan (SAP) yang telah ditandatangani oleh penerima bagi Peralatan yang tidak memerlukan pemasangan.
atau
(d) Satu (1) salinan Sijil Pemasangan dan Ujilari (SPU) bagi Peralatan yang memerlukan pemasangan dan konfigurasi. Sijil ini hendaklah ditandatangani oleh penerima.

11.5
Borang-borang yang dikemukakan hendaklah telah diisi dengan lengkap dan ditandatangani dengan sewajarnya.
11.6
Bayaran penuh kepada Syarikat tidak boleh dianggap sebagai pengakuan bahawa Peralatan itu adalah mengikut kualiti yang dikehendaki. Walaupun pembayaran penuh dibuat, Syarikat akan terus bertanggungjawab di bawah Klausa 6, 7 dan 34.1 di dalam Perjanjian ini.
12.0 PENYERAHAN

12.1 Peralatan dibungkus dan diikat dengan sepatutnya hendaklah diserahkan kepada UTeM mengikut Tempoh Perkhidmatan seperti yang ditentukan di dalam Perjanjian ini.
12.2 Syarikat hendaklah menghantar dua (2) salinan Surat Penyerahan (Delivery Order) bersama dengan tiap-tiap satu penyerahan Peralatan. Satu salinan yang diakuterima akan dipulangkan kepada Syarikat apabila Peralatan diterima.
12.3 Syarikat hendaklah menyediakan Sijil Akuan Penerimaan sebanyak enam (6) salinan yang mengandungi butiran Peralatan yang dibekalkan. Sijil-sijil ini hendaklah diisi dengan lengkap semasa penyerahan Peralatan. Sijil Akuan Penerimaan (SAP) akan ditandatangani setelah Pusat Tanggungjawab berpuashati Peralatan telah dibekal dengan keadaan baik dan memenuhi spesifikasi yang ditentukan. Tiga (3) salinan termasuk salinan asal akan dikembalikan semula kepada Syarikat dalam tempoh empat belas (14) hari dari tarikh penyerahan Peralatan.
12.4 Bagi Peralatan yang perlu dipasang dan diujilari, maka kerja pemasangan dan ujilari hendaklah dibuat dalam Tempoh Perjanjian. Syarikat hendaklah menyediakan dan mengisi tiga (3) salinan Sijil Pemasangan dan Pengujian. Sijil ini akan ditandatangani setelah Pusat Tanggungjawab berpuashati bahawa Peralatan tersebut telah dipasang dan diujilari dengan sempurnanya. Dua (2) salinan termasuk salinan asal akan dikembalikan semula kepada Syarikat dalam tempoh empat belas (14) hari dari tarikh pemasangan dan pengujian Peralatan.
12.5 Syarikat hendaklah melampirkan pada tiap-tiap pengiriman Peralatan yang diserah, satu perakuan yang menyatakan mutu Peralatan yang dibekal, dihantarkan dan dipasang (di mana berkenaan) itu tidaklah kurang daripada kualiti contoh seperti yang dipersetujui dalam Perjanjian ini.
13.0 LATIHAN PENGENDALIAN

13.1 Syarikat hendaklah apabila dikehendaki oleh UTeM memberi latihan kepada pelatih atau perintis UTeM yang mana tempat, jangkamasa dan bilangan pelatih atau perantis hendaklah dipersetujui oleh kedua-dua Pihak.
13.2 Syarikat atau mana-mana orang bagi pihak Syarikat hendaklah dalam masa latihan tersebut, mengajar pelatih atau perantis UTeM mengenai perkara-perkara yang berkaitan dengan penggunaan, penyelenggaraan dan cara-cara memperbaiki Peralatan tersebut sekiranya ia rosak tanpa mengenakan apa-apa bayaran.
14.0
TEMPOH JAMINAN
14.1
Tempoh Jaminan bagi Peralatan adalah ……………… (……………) bulan mulai dari tarikh Peralatan itu diakuterima/diujilari.
14.2
Sekiranya dalam Tempoh Jaminan, UTeM mendapati bahawa prestasi Peralatan adalah tidak memuaskan atau rosak bukan disebabkan oleh kecuaian UTeM, Syarikat hendaklah membaiki dan jika perlu mengganti mana-mana alat atau alat-alat yang tidak berfungsi dengan memuaskan dalam Tempoh Jaminan tersebut tanpa apa-apa bayaran tambahan. Laporan-laporan mengenai kerosakan itu termasuk kerja-kerja pembaikan dan penggantian hendaklah dikemukakan kepada UTeM dalam dua (2) salinan. 
15.0
PERUBAHAN KADAR DUTI 

Jika dalam Tempoh Perjanjian ini terjadi sebarang perubahan pada mana-mana:-
(a) kadar duti kastam;
(b) cukai tokok dan eksais; atau
(c) apa-apa cukai yang berkuat kuasa,
Nilai kontrak di dalam Perjanjian ini akan disesuaikan atas permohonan oleh mana-mana Pihak tertakluk kepada kelulusan Pihak Berkuasa Melulus UTeM. 
16.0
HAK UTeM APABILA PERALATAN ROSAK ATAU RENDAH KUALITI

16.1 
Jika didapati Syarikat telah menyerahkan Peralatan yang rosak, cacat, rendah kualiti atau tidak menepati spesifikasi, UTeM boleh sama ada
(a) menolak Peralatan tersebut dan menamatkan Perjanjian ini; atau
(b) menolak Peralatan tersebut dan meminta melalui surat, penggantian terhadap Peralatan tersebut yang mana ianya hendaklah dihantar oleh Syarikat dalam tempoh ………. (…..) 
hari selepas tarikh surat tersebut. Jika penggantian Peralatan itu tidak dapat dilaksanakan oleh Syarikat, UTeM boleh membeli Peralatan tersebut daripada punca-punca lain, dengan syarat jika kos bagi memperolehi Peralatan tersebut melebihi harga dalam LAMPIRAN C Perjanjian ini, Syarikat hendaklah membayar jumlah yang lebih itu kepada UTeM.
16.2 Bagi Klausa 16.1 di atas, UTeM boleh mengenakan denda dengan jumlah lima peratus (5%) daripada nilai Peralatan yang dipesan atau RM500.00 mengikut mana yang lebih tinggi.
16.3 Jika Syarikat telah menyerahkan Peralatan rosak, cacat, rendah kualiti, atau tidak menepati spesifikasi kepada UTeM dan UTeM tidak mungkin menolak Peralatan tersebut oleh sebab Peralatan tersebut telah dipakai atau digunakan sebelum diketahui rosak, cacat, rendah kualiti atau tidak menepati spesifikasinya atau oleh sebab UTeM telah terpaksa menerima Peralatan tersebut, UTeM boleh mengenakan denda terhadap Syarikat.
17.0
HAK UTeM APABILA PERALATAN TIDAK DISERAHKAN

Bagi Peralatan yang tidak diserahkan oleh Syarikat dalam Tempoh Perkhidmatan, UTeM boleh sama ada:-

(a) menamatkan Perjanjian ini; atau
(b) menamatkan Perjanjian ini dan mengenakan denda dengan jumlah lima peratus (5%) daripada nilai Peralatan yang dipesan atau RM500.00 mengikut mana yang lebih tinggi melalui notis tuntutan yang dihantar oleh UTeM kepada Syarikat.

18.0 HAK UTeM APABILA PERALATAN TERLEWAT DISERAHKAN

18.1 
Bagi hal Peralatan yang terlewat diserahkan oleh Syarikat dalam Tempoh Perkhidmatan, UTeM boleh sama ada:-

(a) memilih mana-mana satu atau mana-mana gabungan dua atau lebih tindakan yang sesuai seperti berikut:- 
(i) menolak Peralatan itu; atau

(ii) menamatkan Perjanjian ini;
atau

(b) membeli Peralatan yang dikehendaki itu daripada punca-punca lain dan menolak Peralatan yang dibekal daripada Syarikat. Bagi hal yang sedemikian, jika kos memperolehi Peralatan itu daripada punca-punca lain melebihi harga dalam LAMPIRAN C Perjanjian ini, Syarikat hendaklah membayar amaun yang lebih itu kepada UTeM;
atau
(c) setuju menerima Peralatan tersebut dan mengenakan denda-denda yang berikut:-
(i) suatu denda sebanyak 2.5% daripada nilai Peralatan di LAMPIRAN C jika kelewatan tidak melebihi dua (2) kali ganda Tempoh Perkhidmatan itu; atau
(ii) suatu denda sebanyak 5% daripada nilai Peralatan di LAMPIRAN C jika kelewatan melebihi dua (2) kali ganda Tempoh Perkhidmatan itu.

19.0
KENAIKAN HARGA

Syarikat tidak dibenarkan membuat permohonan untuk kenaikan harga sepanjang Tempoh Perjanjian ini.

20.0
TANGGUNG RUGI

20.1
Syarikat hendaklah menanggung rugi UTeM atas segala kos kerugian, kerosakan, kehilangan, kecederaan, tuntutan, belanja dan tanggungan yang diakibatkan oleh kecuaian, peninggalan, atau kegagalan Syarikat, pekerjanya, atau ejen-ejennya yang diberi kuasa atau sebarang keadaan yang di bawah kawalan Syarikat mematuhi:-

(a) mana-mana terma di dalam Perjanjian ini;

(b) mana-mana lampiran di dalam Perjanjian ini;

(c) Surat Jaminan Hak atau Reka Bentuk Berdaftar; atau

(d) apa-apa arahan, undang-undang, dasar, pekeliling, peraturan, atau garis panduan yang berkuat kuasa dari semasa ke semasa.

20.2
UTeM tidak akan menanggung sebarang liabiliti untuk apa-apa ganti rugi atau pampasan kepada sesiapa yang berada dalam penggajian Syarikat atau sesiapa yang lain mengakibatkan kerosakan kepada harta benda seseorang atau kecederaan, maut atau tidak, atau kerugian yang dihadapi oleh orang sedemikian.

20.3
Jika bilangan Syarikat adalah dua atau lebih daripada dua, maka 
tanggungan tersebut hendaklah disifatkan sebagai bersesama dan 
berasingan.
21.0
IKLAN


Tiada sebarang iklan atau pendedahan melalui apa jua cara mengenai Perjanjian ini boleh disiarkan di dalam sebarang akhbar, majalah, atau alat pengiklanan yang lain melainkan jika pengiklanan itu telah mendapat kebenaran bertulis oleh UTeM.

22.0
SUB-KONTRAK


Syarikat tidak dibenarkan sama sekali untuk menyerah hak, memindah atau memajakkan mana-mana bahagian Perjanjian ini atau membuat apa-apa Sub-Kontrak bagi melaksanakan mana-mana terma di dalam Perjanjian ini tanpa terlebih dahulu mendapat kebenaran bertulis UTeM.
23.0
PEMBERIAN MILIK


Syarikat tidak boleh memberi milik Perjanjian atau mana-mana bahagiannya atau memberi milik, menggadai janji, menggadai atau mempertanggungkan atau mencuba memberi milik, menggadai-janji, menggadai atau mempertanggungkan apa-apa juga daripada wang yang kena bayar atau yang telah genap masanya untuk dibayar di bawah Perjanjian ini atau apa-apa faedah yang terbit dari atau yang mungkin terbit dari Perjanjian ini tanpa terlebih dahulu mendapat kebenaran daripada pihak UTeM.

24.0
FORCE MAJEURE

24.1
Pihak-Pihak adalah tidak bertanggungjawab bagi sebarang ketinggalan atau kegagalan dalam melaksanakan terma-terma di dalam Perjanjian ini, jika ketinggalan atau kegagalan itu timbul daripada keadaan-keadaan Force Majeure. Dalam keadaan ini, yang menyebabkan mana-mana Pihak tidak dapat menyempurnakan Perjanjian ini, Perjanjian ini boleh ditamatkan dengan persetujuan Pihak-Pihak, tanpa apa-apa pampasan. Kejadian Force Majeure hendaklah bermaksud—

(a) apa-apa tindakan atau arahan yang dikeluarkan oleh Kerajaan;
(b) peperangan (sama ada ia diisytiharkan atau tidak), pertempuran, penaklukan atau tindakan oleh musuh-musuh asing;
(c) pemberontakan, revolusi, rampasan kuasa, perang saudara atau tindakan pengganas;
(d) bencana alam termasuk, tetapi tidak terhad kepada gempa bumi, banjir, ribut, taufan, kebakaran spontan bawah tanah, ombak besar atau apa-apa bencana alam yang secara munasabahnya, seseorang yang berpengalaman tidak dijangka dapat mengambil langkah jaga-jaga;
(e) letupan nuklear, pencemaran radioaktif atau bahan kimia atau radiasi;
(f) tekanan gelombang yang disebabkan oleh kapal terbang atau apa-apa peranti aerial yang bergerak dalam kelajuan sonik atau supersonik;
(g) endemik, epidemik atau pandemik;

(h) rusuhan, kekecohan atau kekacauan awam; atau
(i) sebab-sebab atau bahaya-bahaya yang lain yang di luar kawalan mana-mana Pihak.
Walau bagaimanapun, keadaan Force Majeure adalah tidak termasuk kemerosotan ekonomi atau masalah kewangan di pihak UTeM dan Syarikat dalam menjalankan tanggungjawab di bawah Perjanjian ini.

24.2 Jika berlaku sesuatu kejadian Force Majeure yang menyebabkan mana-mana Pihak tidak dapat melaksanakan apa-apa tanggungjawabnya di bawah Perjanjian ini (atau mana-mana bahagian daripadanya) yang terjejas akibat daripada kejadian Force Majeure tersebut, Pihak tersebut hendaklah dengan serta-merta memaklumkan akan kejadian Force Majeure itu kepada Pihak yang satu lagi dan diikuti dengan butir-butir terperinci mengenai kejadian Force Majeure dan kesannya kepada pelaksanaan Perjanjian ini.
24.3 Sekiranya kedua-dua Pihak berpuas hati bahawa terdapat kejadian Force Majeure yang menyebabkan mana-mana Pihak tidak dapat melaksanakan apa-apa obligasinya di bawah Perjanjian ini, maka notis penamatan bertulis selama tiga puluh (30) hari hendaklah diberikan kepada Pihak yang satu lagi.
24.4 Pihak yang berkenaan hendaklah membuktikan bahawa kejadian Force Majeure benar-benar berlaku sebelum melepaskan tanggungjawabnya mengikut Klausa 24.3 di atas. Bagi maksud peruntukan ini, Pihak yang berkenaan hendaklah memberikan apa-apa dokumen sokongan sebagai bukti kejadian Force Majeure dari pihak berkuasa yang berkenaan.
24.5 Jika Perjanjian ini ditamatkan di bawah Klausa ini, semua hak dan tanggungjawab Pihak-Pihak di bawah Perjanjian ini hendaklah terhenti dan mana-mana Pihak tidak boleh membuat apa-apa tuntutan terhadap Pihak yang satu lagi dan masing-masing tidak bertanggungan terhadap satu sama lain melainkan berkaitan dengan apa-apa hak dan liabiliti yang terakru sebelum berlakunya kejadian Force Majeure tersebut.
24.6 Bagi mengelakkan sebarang keraguan, Pihak-Pihak kepada Perjanjian ini hendaklah terus melaksanakan tanggungjawab masing-masing di bawah Perjanjian ini yang tidak terjejas, tertangguh atau terganggu oleh kejadian Force Majeure dan tanggungjawab berkenaan hendaklah terus berkuat kuasa sepenuhnya sementara menunggu pelaksanaan peruntukan Klausa ini.

25.0 PENAMATAN PERJANJIAN
25.1 
UTeM boleh menamatkan Perjanjian ini dengan memberi tiga puluh (30) hari notis bertulis kepada Syarikat sekiranya:-
(a) Syarikat melanggar mana-mana terma di dalam Arahan kepada Petender, Surat Setuju Terima atau lampiran kepada Perjanjian ini;

(b) Syarikat melanggar mana-mana terma di dalam Perjanjian ini; atau

(c) UTeM mempunyai sebab bagi mempercayai bahawa Syarikat atau sesiapa yang diambil bekerja olehnya atau bertindak bagi Pihaknya (sama ada dengan atau di luar pengetahuan Syarikat) melakukan perbuatan rasuah.  
25.2 UTeM berhak menamatkan Perjanjian ini serta merta sekiranya Syarikat sebagai orang perseorangan atau, apabila Syarikat itu adalah suatu firma, mana-mana pekongsi firma itu pada bila-bila masa menjadi bankrap, atau suatu perintah penerimaan atau perintah pentadbiran dibuat terhadapnya atau membuat sesuatu penyelesaian atau perkiraan dengan atau bagi faedah pemiutang-pemiutang, atau jika Syarikat itu adalah syarikat, meluluskan suatu perintah bahawa syarikat itu digantung (bukan suatu penggulungan ahli bagi maksud penyusunan atau penyatuan) atau pengurus bagi pihak seseorang pemiutang dilantik atau jika timbul keadaan-keadaan yang memberi hak kepada mahkamah membuat sesuatu perintah penggulungan.
25.3 Mana-mana Pihak boleh menamatkan Perjanjian ini dengan memberi tiga puluh (30) hari notis bertulis kepada Pihak yang satu lagi.
25.4 Sebarang tuntutan bayaran kepada Syarikat di bawah Perjanjian ini (jika ada) hendaklah dibayar kepada UTeM apabila diberi notis bertulis selama empat belas (14) hari untuk membuat bayaran keseluruhan jumlah wang yang dituntut. Sekiranya Syarikat gagal membuat bayaran balik keseluruhan dalam tempoh empat belas (14) hari dari tarikh notis tersebut maka UTeM berhak untuk mengambil tindakan undang-undang bagi menyelesaikan jumlah tuntutan tersebut termasuk segala kos dan perbelanjaan yang dikeluarkan oleh UTeM (termasuk yuran peguam UTeM dan kos-kos di atas penguamcara dan klien).
25.5 Penamatan Perjanjian ini tidak akan menghalang hak mana-mana Pihak untuk mengambil tindakan mengenai apa-apa pelanggaran terhadap Perjanjian ini sebelum penamatan berlaku.
26.0
DUTI SETEM
Pihak-Pihak hendaklah menanggung kos guaman masing-masing berkenaan Perjanjian ini kecuali duti setem Perjanjian ini hendaklah ditanggung sepenuhnya oleh Syarikat.

27.0
PERTIKAIAN


Apa-apa pertikaian yang timbul di antara Pihak-Pihak terhadap terma-terma di dalam Perjanjian ini, hendaklah dirujuk dan diselesaikan terlebih dahulu melalui rundingan di antara Pihak-Pihak sebelum dibawa kepada proses perundangan.
28.0 NOTIS
28.1
Notis, persetujuan, kebenaran, permintaan atau bentuk komunikasi yang lain perlu diberi atau dibuat di bawah Perjanjian ini hendaklah dibuat secara bertulis dan dihantar dengan pos berdaftar, pos, faksimili, emel atau diserahkan melalui tangan ke alamat berikut:-
UTeM

UNIVERSITI TEKNIKAL MALAYSIA MELAKA

HANG TUAH JAYA

76100 DURIAN TUNGGAL 

MELAKA


Tel : 

Faks : 

E-mel : 
Pegawai Bertanggungjawab
: 
SYARIKAT

XXX
Tel : 


Faks : 

E-mel : 
 HYPERLINK "mailto:sj.nurilayalia@kysnz.edu.my" 
Pegawai Bertanggungjawab
: 
28.2
Sebarang pertukaran alamat mana-mana Pihak di dalam Perjanjian ini hendaklah dimaklumkan kepada Pihak satu lagi dengan memberi notis bertulis dalam tempoh empat belas (14) hari selepas pertukaran tersebut.

28.3
Notis yang dihantar di bawah Perjanjian ini dianggap telah diterima dalam masa tiga (3) hari dari tarikh selepas surat atau surat berdaftar diposkan.

29.0 PENAFIAN
29.1 Kegagalan pihak UTeM dan/atau Syarikat menjalankan atau menguatkuasakan mana-mana terma di dalam Perjanjian ini, mana-mana hak atau remedi, tidak akan terjumlah kepada suatu penafian hak, melainkan ianya telah dibuat secara bertulis terlebih dahulu.
29.2 Sebarang penafian hak hendaklah dibuat secara bertulis dan hendaklah dirujuk dan dipersetujui oleh UTeM.
30.0 PEMBERIAN TIDAK JUJUR DAN PEMBAYARAN KOMISYEN
30.1 Pihak Syarikat adalah dilarang dari membuat tawaran, memberi atau bersetuju untuk memberi mana-mana pegawai UTeM apa-apa sebarang bentuk balasan atau hadiah sebagai dorongan untuk atau kerana melakukan atau bersetuju untuk melakukan apa-apa perbuatan yang berkait rapat dengan perolehan atau perlaksanaan Perjanjian ini dan/atau mana-mana perjanjian lain dengan UNIVERSITI TEKNIKAL MALAYSIA MELAKA.
30.2 Jika didapati berlakunya perlanggaran syarat ini oleh pihak Syarikat, agen atau pekerja-pekerjanya (sama ada dengan atau di luar pengetahuan Syarikat) berhubung dengan Perjanjian ini dan/atau mana-mana perjanjian lain dengan UTeM sehingga terjumlah kepada suatu kesalahan di bawah Akta Suruhanjaya Pencegahan Rasuah Malaysia 2009, maka pihak UTeM sentiasa mempunyai hak untuk menamatkan Perjanjian ini serta merta dan menuntut apa-apa gantirugi dari Syarikat yang timbul akibat penamatan Perjanjian ini.

31.0 KESALAHAN RASUAH
31.1 Sebarang perbuatan atau cubaan rasuah untuk menawar atau memberi, meminta atau menerima apa-apa suapan secara rasuah kepada dan daripada mana-mana orang berkaitan perolehan ini merupakan suatu kesalahan di bawah Akta Suruhanjaya Pencegahan Rasuah Malaysia 2009.

31.2 Sekiranya mana-mana Pihak ada menawar atau memberi apa-apa suapan kepada mana-mana pegawai UTeM, maka pihak yang ditawar atau diberi suapan dikehendaki membuat aduan dengan segera ke pejabat Suruhanjaya Pencegahan Rasuah Malaysia atau balai polis yang berhampiran. Kegagalan berbuat demikian adalah merupakan suatu kesalahan di bawah Akta Suruhanjaya Pencegahan Rasuah Malaysia 2009.

31.3 Tanpa prejudis kepada tindakan-tindakan lain, tindakan tatatertib terhadap mana-mana pegawai UTeM dan menyenaraihitamkan Syarikat boleh diambil sekiranya pihak-pihak terlibat dengan kesalahan rasuah di bawah Akta Suruhanjaya Pencegahan Rasuah Malaysia 2009. 
31.4 Mana-mana Syarikat atau Syarikat yang membuat tuntutan bayaran berkaitan perolehan ini walaupun tiada kerja dibuat atau tiada Peralatan dibekal mengikut spesifikasi yang ditetapkan atau tiada Perkhidmatan diberi dan mana-mana pegawai UTeM yang mengesahkan tuntutan berkenaan adalah melakukan kesalahan di bawah Akta Suruhanjaya Pencegahan Rasuah Malaysia 2009.

31.5 Tanpa menjejaskan hak-hak UTeM yang lain, jika Syarikat, orang perseorangan, atau pekerjanya dijatuhkan hukuman oleh mahkamah atas kesalahan rasuah atau apa-apa perbuatan yang menyalahi undang-undang berhubung dengan Perjanjian ini atau perjanjian lain yang mungkin ada di antara Syarikat dengan UTeM, maka UTeM berhak menamatkan Perjanjian ini pada bila-bila masa, dengan memberikan notis bertulis dengan kadar segera kepada Syarikat.
31.6 Sekiranya Perjanjian ini ditamatkan di bawah peruntukan ini, UTeM berhak menuntut daripada Syarikat semua kerugian, kos, ganti rugi, dan perbelanjaan (termasuk apa-apa kos dan perbelanjaan sampingan) yang dibelanjakan oleh UTeM akibat daripada penamatan tersebut.
31.7 Untuk mengelakkan sebarang keraguan, Pihak-Pihak dengan ini bersetuju bahawa Syarikat tidak berhak menuntut sebarang bentuk kerugian termasuk kehilangan keuntungan, ganti rugi, tuntutan, atau apa-apa jua selepas Perjanjian ini ditamatkan di bawah peruntukan ini.
32.0
HAK HARTA INTELEK DAN DATA 
33.1
Pihak-Pihak tidak akan menggunakan nama, logo, cap dagangan, cap perkhidmatan atau gambaran grafik mana-mana Pihak bagi apa-apa iklan atau tujuan pengendorsan atau dalam apa-apa bahan bertulis tanpa keizinan bertulis terlebih dahulu daripada Pihak yang satu lagi. 
32.2
UTeM hendaklah mempunyai pemilikan eksklusif semua data yang diasimilasikan, dikumpulkan atau diperolehi oleh UTeM sepenuhnya melalui usahanya sendiri sepanjang tempoh dan menurut obligasinya di bawah Perjanjian ini manakala Syarikat hendaklah mempunyai pemilikan eksklusif semua data yang diasimilasikan, dikumpulkan atau diperolehi oleh Syarikat sepenuhnya melalui usahanya sendiri. Kedua-dua Pihak hendaklah memberi kepada Pihak yang satu lagi lesen bukan-eksklusif untuk mengakses data masing-masing bagi tujuan melaksanakan tanggungjawab masing-masing di bawah Perjanjian ini sahaja.

32.3
Kedua-dua Pihak hendaklah memastikan kerahsiaan dan melindungi pada setiap masa, kesemua data Pihak yang satu lagi yang telah diperolehi semasa dan selepas Tempoh Perjanjian ini dan kedua-dua Pihak hendaklah tidak mendedahkan data Pihak yang satu lagi itu kepada mana-mana orang atau pihak lain (termasuk tanpa had kepada mana-mana pesaing bagi kedua-dua Pihak), kecuali dengan keizinan bertulis terlebih dahulu daripada Pihak yang satu lagi.

32.4
Kedua-dua pihak hendaklah mematuhi prinsip-prinsip yang digariskan di dalam Akta Perlindungan Data Peribadi 2010 untuk pengendalian, pemprosesan atau analisis mana-mana maklumat peribadi (sebagaimana istilah yang ditakrifkan oleh Akta Perlindungan Data Peribadi 2010).

32.5
Sekiranya Perjanjian ini ditamatkan atas apa jua sebab, kedua-dua Pihak tidak lagi mempunyai apa-apa hak akses kepada data Pihak yang satu lagi dan kedua-dua Pihak tidak boleh menggunakan, memanfaat atau mewujudkan semula data Pihak yang satu lagi kecuali dengan keizinan bertulis terlebih dahulu daripada Pihak yang satu lagi.

33.0 
KERAHSIAAN

33.1
Pihak-Pihak dengan ini bersetuju untuk tidak mendedahkan, memberitahu atau mengedarkan apa-apa maklumat, dokumen atau bahan-bahan terperingkat kepada mana-mana orang lain dalam melaksanakan Perjanjian ini kecuali dengan kebenaran bertulis daripada Pihak yang satu lagi.

33.2
Sekiranya Perjanjian ini tamat tempoh, obligasi yang diperuntukkan di bawah Perjanjian ini hendaklah terus berkuat kuasa sehingga suatu masa apabila apa-apa tatacara, obligasi, perkhidmatan atau kerja yang dibuat di bawahnya telah dijalankan dan diselesaikan.
34.0 LAIN-LAIN

34.1 
Walau apapun yang terkandung di dalam Perjanjian ini:-

(a) apabila Syarikat gagal membuat apa-apa bayaran kepada UTeM daripada mana-mana perjanjian yang ditandatangan di antara Syarikat dan UTeM, UTeM berhak memotong apa-apa wang yang perlu dibayar oleh UTeM kepada Syarikat di bawah Perjanjian ini; atau 
(b) apabila wang yang perlu dibayar kepada Syarikat melebihi jumlah yang dituntut oleh Syarikat, UTeM boleh menuntut baki tuntutan tersebut daripada Syarikat dan Syarikat hendaklah membuat bayaran dalam tempoh yang ditetapkan dalam notis tuntutan. Sekiranya Syarikat masih gagal membuat bayaran setelah dituntut, UTeM berhak menuntut dan menolak jumlah baki tersebut daripada Syarikat melalui mana-mana perjanjian yang ditandatangani di antara Syarikat dan UTeM.
34.2
Apa-apa bayaran yang terakru atau tidak dijelaskan oleh mana-mana Pihak di bawah Perjanjian ini hendaklah dijelaskan sepenuhnya kepada Pihak yang satu lagi melalui apa-apa cara berdasarkan peruntukan undang-undang yang berkuat kuasa.

34.3
Sekiranya mana-mana peruntukan di dalam Perjanjian ini menjadi tidak sah dan tidak boleh dilaksanakan disebabkan sebarang alasan, termasuk dan tidak terbatas kepada peruntukan mana-mana undang-undang yang berkuat kuasa atau disebabkan keputusan mahkamah atau badan lain atau pihak berkuasa yang mempunyai bidang kuasa ke atas Perjanjian ini, maka hanya peruntukan tersebut sahaja yang terbatal. Peruntukan-peruntukan yang lain masih sah dan berkuatkuasa.

34.4
Undang-undang yang terpakai bagi maksud Perjanjian ini adalah undang-undang yang terpakai di Malaysia dan Pihak-Pihak adalah tertakluk sepenuhnya kepada bidang kuasa mahkamah-mahkamah di Malaysia.

34.5
Syarikat hendaklah mematuhi peruntukan mana-mana undang-undang bertulis yang mana ia dikehendaki mematuhi termasuk mana-mana Akta, Enakmen atau Ordinan, atau mana-mana Undang-undang Kecil, Kaedah, Peraturan atau perundangan subsidiari lain di bawah mana-mana Akta, Enakmen atau Ordinan, atau apa-apa arahan, perintah, kehendak atau apa jua arahan yang diberikan oleh UTeM (dengan kelulusan pihak berkuasa UTeM) atau mana-mana pihak berkuasa yang berupaya untuk berbuat demikian di bawah mana-mana undang-undang bertulis.

[ Baki muka surat ini dibiarkan kosong ]
PADA MENYAKSIKAN PERKARA DI ATAS, Pihak-Pihak kepada Perjanjian ini telah menurunkan tandatangan masing-masing pada hari dan tahun yang di nyatakan di atas.

Ditandatangani

]

untuk dan bagi pihak
]

UTeM
 


]
...............................................................






Nama :






Jawatan :

Di hadapan saksi:

......................................................

Nama : 

Jawatan :

Ditandatangani

]

untuk dan bagi pihak
]

SYARIKAT


]
...............................................................






Nama :






Jawatan :

Di hadapan saksi:

......................................................

Nama : 

Jawatan :

LAMPIRAN A

[ SYARAT-SYARAT AM ] 
(hendaklah dibaca dan ditafsirkan sebagai sebahagian daripada Perjanjian ini)

LAMPIRAN B

[ SURAT SETUJU TERIMA ] 

(hendaklah dibaca dan ditafsirkan sebagai sebahagian daripada Perjanjian ini)

LAMPIRAN C
[ BORANG JADUAL HARGA ] 

(hendaklah dibaca dan ditafsirkan sebagai sebahagian daripada Perjanjian ini)

LAMPIRAN D
[ BORANG PENENTUAN TEKNIKAL ] 

(hendaklah dibaca dan ditafsirkan sebagai sebahagian daripada Perjanjian ini)
LAMPIRAN E
[ JADUAL PEMBAYARAN ] 

(hendaklah dibaca dan ditafsirkan sebagai sebahagian daripada Perjanjian ini)




�


NAMA TENDER / SEBUT HARGA / TAWARAN





NO. RUJUKAN KONTRAK: 


TEMPOH KONTRAK : 


NILAI KONTRAK:





Di antara





UNIVERSITI TEKNIKAL MALAYSIA MELAKA 





dengan





XXX


















































		








�Bendahari majukan SSM dan butiran lembaga pengarah / pemilik.


�Bendahari majukan.


�Bendahari majukan SST lengkap ditandatangani kepada PUU.


�PIC masukkan maklumat.


�PIC masukkan maklumat.


�PIC masukkan maklumat.


�Bendahari lengkapkan.


�Bendahari lengkapkan.


�PIC masukkan maklumat.


�Bendahari lengkapkan.


�PIC dan Bendahari semak dan masukkan tanggungjawab yang penting.


��PIC dan Bendahari semak dan masukkan tanggungjawab yang penting.


��PIC dan Bendahari semak dan masukkan yang relevan.


�Sekiranya berperingkat, PIC sediakan jadual pembayaran. Akan dijadikan lampiran.


��PIC dan Bendahari semak dan pinda yang relevan.


�PIC pinda yang relevan mengikut pelaksanaan semasa.


�PIC semak, sekiranya ada.


�PIC masukkan maklumat.


�Bendahari lengkapkan.


�Bendahari lengkapkan.


�Bendahari majukan sekiranya berasingan daripada SST.


�Bendahari majukan sekiranya berasingan daripada SST.


�PIC sediakan, sekiranya ada.

